
	Առաջարկության
	Եզրակացություն

	հեղինակը
	բովանդակություն
	

	ՀՀ վարչապետի աշխատակազմի իրավաբանական վարչություն (ստացվել է աշխատանքային կարգով էլեկտրոնային փոստով)
	Նախագծի 1-ին կետի 1-ին ենթակետում անհրաժեշտ է սահմանել, թե համապատասխան փորձագետը ինչ հիմունքներով է հրավիրվում և ներառվում հանձնաժողովի կազմում։ 
	Ընդունվել է, առաջարկությունը ներառվել է նախագծի 1-ին կետի 1-ին ենթակետում

	
	Նախագծի 1-ին կետի 2-րդ ենթակետով լրացվող 10.1 կետում առաջարկում ենք նախատեսել մրցութային հանձնաժողովի ձևավորման կարգը։
	Մրցութային հանձնաժողովի ձևավորման կարգին առնչվող պայմանները սահմանված են նախագծի 1-ին կետի 1-ին ենթակետում, համաձայն որի հանձնաժողովը ձևավորում է մարմնի ղեկավարը, իսկ հանձնաժողովի գործունեության կարգին վերաբերող պայմանները սահմանված են նախագծի 1-ին կետի 2-րդ ենթակետով

	
	Նախագծի 1-ին կետի 7-րդ և 8-րդ ենթակետերում, և 1-ին կետի 5-րդ ենթակետով նոր խմբագրությամբ շարադրվող 16-րդ կետում, ինչպես նաև  1-ին կետի 8-րդ կետով լրացվող 20.1 կետի 2-րդ և 3-րդ ենթակետերում անհրաժեշտ է հստակեցնել, թե պատասխանատվությունը որ օրենքներով է սահմանված։ 
	Բացակայում է հստակեցման անհրաժեշտությունը, քանզի կախված արարքի հատկանիշներից պատասխանատվությունը կարող է լինել կամ կարգապահական, կամ վարչական կամ քրեական


	
	Նախագծի 1-ին կետի 2-րդ ենթակետով լրացվող 10.2-րդ կետով սահմանված ձևակերպումները հստակեցման կարիք ունեն, մասնավորապես՝ «քարտուղարի կողմից ղեկավարին գրավոր զեկուցում», «պահանջվող պետական մարմնի իրավաբանական ծառայության իրավական եզրակացություն», «մասնագիտացված մարմինների եզրակացություն» սահմանման նպատակահարմարությունը:
	Նպատակահարմարությունը պայմանավորված է քարտուղարին վերապահված նախնական հսկողության գործառույթի ամբողջական և  հնարավոր ռիսկերը կանխելու անհրաժեշտությամբ 

	
	Նախագծի 1-ին կետի 8-րդ ենթակետով լրացվող 20.1 կետում առաջարկում ենք հիմնավորել  պետական մարմնի կողմից իրավապահ մարմիններին ծանուցման պարտականությունը պայմանագրի կարգավորման առարկա սահմանելու նպատակահարմարությունը։
	Նպատակահարմարությունը պայմանավորված է ինչպես մրցույթի, այնպես էլ պայմանագրի կատարման փուլերում ստանձնվող պարտավորությունների պատշաճ կատարումն ապահովելու անհրաժեշտությամբ

	Թրանսփարենսի Ինթերնեշնլ հակակոռուպցիոն կենտրոն
	Նախագծի 1-ին կետի 1-ին ենթակետով ներկայացված Կարգի 10-րդ կետի վերաբերյալ։
Պարզ չէ, որտեղից են ներգրավվելու փորձագետները։ Առաջարկում ենք ավելացնել հետևյալ դրույթները․
· Փորձագետների նշանակումը կոնկրետ մրցույթի գնահատման հանձնաժողովում կատարում և հիմնավորում է համապատասխան պետական մարմնի ղեկավարը:
· Հանձնաժողովի փորձագետ կարող է դառնալ յուրաքանչյուր ոք, որն ունի ծրագրերի մշակման և իրականացման փորձ և/կամ բավարար փորձագիտական պատրաստվածություն մրցույթին առնչվող ոլորտներում:
· Փորձագետին տվյալ գնահատման հանձնաժողովում նշանակելու առաջին պայմանը ծրագրի թեմատիկ ծածկույթի և տվյալ փորձագետի փորձագիտական ոլորտների համապատասխանությունն է:
· Սահմանել փորձագետի ներգրավումը՝ որպես պարտադիր պայման։
	Նախագծի հիշյալ կետում նշվում է, որ կազմավորված մրցույթի հանձնաժողովի անդամը պետք է ունենա դրամաշնորհի տրամադրման ծրագրի առաջադրանքը, ինչպես նաև մրցույթի մասնակից կազմակերպությունների (այսուհետ` նաև մասնակից) որակավորումը և առաջարկները գնահատելու համար պահանջվող մասնագիտական կարողություն, ինչը որոշվում է դրամաշնորհային ծրագրին համապատասխան: Իսկ փորձագետ (մասնագետ) հանձնաժողովում ներգրավում է եթե պետական մարմնի ներկայացուցիչները չունեն անհրաժեշտ մասնագիտական կարողություններ։ Իսկ հանձնաժողովում փորձագետի պարտադիր ներգրավման պայմանը կարող է առաջացնել բյուջեով լրացուցիչ ֆինանսական միջոցներ նախատեսելու պայման, որ ցանկալի չէ։  Առաջարկությունների աշխատանքային կարգով քննարկման ժամանակ ՖՆ-ի դիրքորոշումը Թրանսփարենսի Ինթերնեշնլ հակակոռուպցիոն կենտրոնի ներկայացուցիչների կողմից համարվել է ընդունելի։

	
	Նույն կետում օգտագործվող «տեխնիկական առաջադրանք» տերմինը ընդունելի չէ դրամաշնորհների հատկացման ընթացակարգում։ Տեխնիկական առաջադրանքը՝ փաստաթուղթ է, որը օգտագործվում է գնումների ընթացակարգում, և համաձայն որի իրականացվում է ապրանքների առաքում, աշխատանքների կատարում, ծառայությունների մատուցում և դրանց ընդունում և այլն: Դրամաշնորհների պարագայում պետք է ներկայացվի նպատակը/խնդիրը/ակնկալվող արդյունքը, իսկ դրա իրականացման ձևը, մեթոդը, ռեսուրսները պետք է առաջարկվեն դիմորդների կողմից:
	Ընդունվել է, նախագծի 1-ին կետի 1-ին ենթակետում կատարվել է փոփոխություն

	
	Նախագծի 1-ին կետի 2-րդ ենթակետով ներկայացված Կարգի 10.1-րդ կետի 3-րդ ենթակետի «գ» պարբերոթյան վերաբերյալ։
Կարգով սահմանված չեն հանձնաժողովի կասեցման հիմքերը։ Անհասկանալի է նաև, ինչպես կարող է որոշվել կասեցման վերջնաժամկետը կամ ինչի հիման վրա կարող է նշանակվել նիստ, եթե առկա է հանձնաժողովի կասեցման մասին որոշում։ Առաջարկում ենք հանել այս կետը:
	Բացակայում է կետը հանելու անհրաժեշտությունը, քանզի բերված կարգավոումը նպատակ ունի կանոնակարգել այն դեպքերը, երբ հանձնաժոովի նիստն իրավազոր չէ: Առաջարկությունների աշխատանքային կարգով քննարկման ժամանակ ՖՆ-ի դիրքորոշումը Թրանսփարենսի Ինթերնեշնլ հակակոռուպցիոն կենտրոնի ներկայացուցիչների կողմից համարվել է ընդունելի։

	
	Նախագծի 1-ին կետի 2-րդ ենթակետով ներկայացված Կարգի 10.1-րդ կետի 6-րդ ենթակետի վերաբերյալ։
Վեց ժամը շատ քիչ է, առաջարկում ենք սահմանել առնվազն մեկօրյա ծանուցման ժամկետ։
	Ընդունվել է, նախագծի 1-ին կետի 2-րդ ենթակետում կատարվել է փոփոխություն 

	
	Նախագծի 1-ին կետի 2-րդ ենթակետով ներկայացված Կարգի 10.1-րդ կետի 8-րդ ենթակետի վերաբերյալ։
Պարզ չէ, ինչ որոշման մասին է խոսքը։ Կարգի համաձայն, միայն հանձնաժողովն է իրավասու ընդունել որոշում, անդամները հայտերի բացման նիստում որոշված ժամկետում, որը չի կարող պակաս լինել երեք աշխատանքային օրվանից, մրցույթի հրավերով սահմանված կարգով գնահատում են մրցույթի մասին հայտերը և գնահատման թերթիկներում համապատասխան նշումներ կատարելու միջոցով մրցութային առաջարկների վերաբերյալ եզրակացություն են տալիս ու ստորագրում և քարտուղարին են փոխանցում գնահատման թերթիկների մեկական օրինակները:
	Ընդունվել է, նախագծի 1-ին կետի 2-րդ ենթակետում կատարվել է փոփոխություն 

	
	Նախագծի 1-ին կետի 2-րդ ենթակետով ներկայացված Կարգի 10.2-րդ կետի վերաբերյալ։
Պարզ չէ, որ օրենսդրության պահանջների մասին է խոսքը։ Կետը չի համապատասխանում իրավական որոշակիության սկուզբունքին։ Առաջարկում ենք հանել այս կետը։
	Ընդունվել է, նախագծի 1-ին կետի 2-րդ ենթակետում կատարվել է փոփոխություն 

	
	Նախագծի 1-ին կետի 2-րդ ենթակետով ներկայացված Կարգի 10.2-րդ կետի 3-րդ ենթակետի «բ» պարբերության վերաբերյալ։
Ո՞ր որոշումների մասին է խոսքը։ Արդյո՞ք նույն հանձնաժողովը պետք է վերանայի իր իսկ ընդունված որոշումները։ Այս կետը չի համապատասխանում իրավական որոշակիության սկզբունքին, տարատեսակ մեկնաբանությունների և չարաշահումների հիմք է ստեղծում։
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի

	
	 Նախագծի 1-ին կետի 7-րդ ենթակետով ներկայացված Կարգի 11-րդ կետի վերաբերյալ
Սույն կետի ապահովումը անիրատեսական է, քանզի պարտավորություների կատարումը հնարավոր է անորոշ ժամկետով երկարաձգվի բազմաթիվ հանգամանքներով պայմանավորված։ Հանձնաժողովի հիմնական գործառույթը կայանում է դրամաշնորհի մրցույթում  հաղթողին ընտրելուն և հանձնաժողովի գործունեությունը պետք է ավարտվի պայմանագիրը կնքելու պահից։ Իսկ վերահսկողությունը և արդյունքների ընդունումը պետք է իրականացնի դրամաշնորհի մրցույթը հայտարարած պետական մարմինը։ 
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի

	
	Նախագծի 1-ին կետի 8-րդ ենթակետով ներկայացված Կարգի 20-րդ կետի 10-րդ ենթակետի վերաբերյալ
Այս կետը չարաշահումների տեղիք է տալիս։ Որևէ մեկի հայտը չի կարող տրամադրվել այլ մասնակցի, քանի որ այն կարող է պարունակել առևտրային գաղտնիք կամ այլ տեղեկություններ, որոնք հանդիսանում են նշված մասնակցի մտավոր սեփականության օբյեկտ և չպետք է հայտնի դառնան այլ մասնակիցներին։ Առաջարկում ենք հանել այս կետը։
	Չի ընդունվել, պայմանավորված մրցույթի գործընթացի թափանցիկ,  հրապարակային և ոչ խտրական սկզբունքներով կազմակերպելու և անցկացնելու անհրաժեշտությամբ  

	
	Նախագծի 1-ին կետի 8-րդ ենթակետով ներկայացված Կարգի 20.1-րդ կետի 1-ին ենթակետի վերաբերյալ
Ձևակերպել այս կետը հետևյալ կերպով․ «Պայմանագիր կնքած կազմակերպության կողմից ստանձնած պարտավորությունների չկատարման համար պայմանագրով սահմանվում է պատասխանատվություն՝ ՀՀ օրենսդրությամբ սահմանված կարգով»։
՛Ոչ պատշաճ կատարումը՛ առաջարկում  ենք հանել, քանի որ գնահատողական հասկացություն է և դրամաշնորհների պարագայում կարող է տեղիք տալ չարաշահումների
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի

	
	Նախագծի 1-ին կետի 8-րդ ենթակետով ներկայացված Կարգի 20.1-րդ կետի 2-րդ ենթակետում նշված հաղթող կազմակերպություն ճանաչելու մասին որոշումը ՀՀ օրենսդրությանը չհամապատասխանելու վերաբերյալ
Պարզ չէ, ո՞ր օրենսդրության մասին է խոսքը։ 
	Ընդունվել է, նախագծի 1-ին կետի 8-րդ ենթակետում կատարվել է փոփոխություն

	
	 Նախագծի 1-ին կետի 8-րդ ենթակետով ներկայացված Կարգի 20.1-րդ կետի 4-րդ ենթակետում նշված մինչև կանխավճարի ամբողջական մարումը, պայմանագրի կողմին վճարումներ չկատարելու վերաբերյալ
Այս պայմանը խոչընդոտ է հանդիսանում պայմանագրի դրույթները պատշաճ կատարելու համար։ Մասնավորապես, ոչ առևտրային կազմակերպությունները հաճախ չունեն ծրագիրը կատարելու համար անհրաժեշտ բյուջե, որպեսզի ինքնուրույն ապահովեն ծրագրի բնականոն ընթացքը, և նման սահմանափակումը կարող է խոչընդոտել ծրագրի իրականացմանը: 
	Ընդունվել է, նախագծի 1-ին կետի 8-րդ նեթակետում կատարվել է փոփոխություն

	
	Նախագծի 18-րդ կետի համաձայն՝ մրցույթի հայտարարությունը և հրավերը հրապարակվում են պետական մարմնի պաշտոնական ինտերնետային կայքում՝ նշելով հրապարակման ամսաթիվը: Այսպիսով, մրցույթի հրավերը հրապարակվում է մրցույթի հայտարարության հետ միաժամանակ և հրավերը գրավոր տրամադրելը որևէ տրամաբանություն և նպատակահարմարություն չի հետապնդում։ Առաջարկում ենք հանել  Կարգի 21-րդ կետը։ Առհասարակ բանավոր որևէ շփում քարտուղարի և հանձնաժողովի անդամների հետ պետք է կանխել և ողջ հաղորդակցությունն իրականացնել միայն գրավոր և հրապարակային եղանակներով:
	Ընդունվել է, նախագծից հանվել է 1-ին կետի 9-րդ ենթակետը, իսկ նախագծի 1-ին կետի 23-րդ ենթակետով նախատեսվում է ուժը կորցրած ճանաչել ՀՀ կառավարության 2003 թվականի դեկտեմբերի 24-ի N 1937-Ն որոշման հավելվածի 21-րդ կետը

	
	Նախագծի 1-ին կետի 10-րդ ենթակետով ներկայացված Կարգի 22-րդ կետի 1-ին նախադասությունը առաջարկում ենք ձևակերպել այլ կերպ․ «Մասնակիցը կարող է մրցույթի մասին հայտարարության հրապարակման պահից 5 աշխատանքային օրվա ընթացքում հանձնաժողովից գրավոր պահանջելու մրցույթի հրավերի պարզաբանում»: Ժամկետը լրանալուց առաջ տրամադրված 5 օրը շատ քիչ է դրամաշնորհային ծրագրերի համար, քանի որ դրանց մշակումը/լրամշակումը ենթադրում է մտավոր ստեղծագործական աշխատանք: Պարզաբանումը պետք է լինի վաղ ժամկետում և բավարար հնարավորություն ընձեռի ծրագրի պատշաճ մշակման համար:
	Ընդունվել է, նախագծի 1-ին կետի 10-րդ ենթակետում  (խմբագրված տարբերակում 9-րդ ենթակետ) կատարվել է փոփոխություն

	
	Նախագծի 1-ին կետի 10-րդ ենթակետով ներկայացված Կարգի 23-րդ կետում նշված 5 աշխատանքնային օրյա ժամկետը բավականին ուշ է: Առաջարկում ենք այն երկարաձգել և ձևակերպել․ «Մրցույթի մասին հայտարարության հրապարակումից ոչ ուշ, քան 10 օրվա ընթացքում հրավերում կարող են կատարվել փոփոխություններ 
	Ընդունվել է, նախագծի 1-ին կետի 11-րդ ենթակետում  (խմբագրված տարբերակում 10-րդ ենթակետ) կատարվել է փոփոխություն

	
	Նախագծի 1-ին կետի 12-րդ ենթակետով ներկայացված Կարգի 24-րդ կետի 2-րդ ենթակետում առաջարկում ենք ավելացնել նաև հետևյալ դրույթը․ «․․․կամ նույն մրցույթում  հանդես գալ որպես այլ համատեղ գործունեության պայմանագրի (կոնսորցիումի) կողմ։
	Առաջարկությունների աշխատանքային կարգով քննարկման ժամանակ Թրանսփարենսի Ինթերնեշնլ հակակոռուպցիոն կենտրոնի կողմից առաջարկությունը հանվել է


	
	Նախագծի 1-ին կետի 12-րդ ենթակետով ներկայացված Կարգի 24-րդ կետի 2-րդ ենթակետ՝ առաջարկում ենք պայմանագրի կնքում և ֆինանսական հարաբերություններ միայն մեկ կազմակերպության հետ պետական կառույցների աշխատանքը ավելի արդյունավետ դարձնելու համար: Հիմնական/ներկայացուցիչ կազմակերպությունը կարող է իր գործընկերների հետ աշխատել ենթադրամաշնորհների միջոցով, ինչի վերաբերյալ դրույթը պետք է ամրագրվի համապատասխան դրամաշնորհային պայմանագրում:
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի

	
	Նախագծի 1-ին կետի 15-րդ ենթակետով ներկայացված Կարգի 28-րդ կետ ենթակետ՝ մասնակիցը կարող է ներկա գտնվել հանձնաժողովի նիստին։
Մասնակիցները կարող են ներկա գտնվել միայն հանձնաժողովի առաջին՝ բացման նիստին, կամ միգուցե հրավիրվեն վերջին փուլում իրենց ընտրված կամ առնվազն կարճ ցուցակում հայտնված ծրագրի վերաբերյալ քննարկմանը: Առհասարակ, ցանկալի չէ, որ մրցույթի ընթացքում հայտնի դառնան հանձնաժողովի անդամները, քանի որ հնարավոր է դա օգտագործվի հայտերի գնահատման գործընթացի վրա ներգործելու նպատակով: Հանձնաժողովի անդամների անունները չպետք է հայտնի լինեն մինչև գնահատման գործընթացի ավարտը, որպեսզի ապահովվի անկաշկանդ գործընթաց ու բացառվի որևէ ազդեցություն։ Միայն շահերի բախման հայտարարությունը չի կարող ապահովե անկախություն և անկողմնակալություն։
	Չի ընդունվել, պայմանավորված մրցույթի գործընթացի թափանցիկ,  հրապարակային և ոչ խտրական սկզբունքներով կազմակերպելու և անցկացնելու անհրաժեշտությամբ  

	
	Նախագծի 1-ին կետի 17-րդ ենթակետով ներկայացված Կարգի 30-րդ կետ։
«Ընդ որում՝ գնահատումը պետք է իրականացվի հետևյալ չափանիշների հիման վրա» նախադասությունը ցանկալի է գրել առանձին կետով։
Միաժամանակ 30-րդ կետի 1-ին ենթակետի վերաբերյալ հայտնվում է, որ Ծրագրի իրականացման անհրաժեշտությունը փաստացի պետք է հիմնավորվի հենց պետական մարմնի կողմից՝ այդ նպատակով բյուջետային հատկացումը հաստատելու համար, ուստի ավելի լավ կլինի այստեղ գրել՝ ներկայացվող ծրագիրը
	Ընդունվել է, նախագիծը լրացվել է 1-ին կետի 17-րդ ենթակետով

	
	Նախագծի 1-ին կետի 17-րդ ենթակետով ներկայացված Կարգի 30-րդ կետի 3-րդ ենթակետ։
 Ցանկալի է ավելացնել ՛կամ ազդեցության՛, քան որ ամեն ինչ չի որ կարող է լինել շարունակական է կամ կայուն: 
	Ընդունվել է, նախագծում լրացված 1-ին կետի 17-րդ ենթակետում կատարվել է  փոփոխություն

	
	Նախագծի 1-ին կետի 17-րդ ենթակետով ներկայացված Կարգի 30-րդ կետի 5-րդ ենթակետից հետո առաջարկվում է ավելացնել ևս մեկ չափանիշ․
6) Ծրագրի աշխատակազմի փորձը բավարար է ծրագրի նպատակները/խնդիրներն իրականացնելու համար։
	Ընդունվել է, նախագծում լրացված 1-ին կետի 17-րդ ենթակետում կատարվել է  լրացում

	
	 Նախագծի 1-ին կետի 17-րդ ենթակետով ներկայացված Կարգի 31-րդ կետի վերաբերյալ
Ինչ է նշանակում՝ որի հետ չի կարող կնքվել: Դա որակազրկումն է ինչ որ պատճառներով /այդ դեպքում պետք է նշվեն չափանիշները/, թե պարզապես ընդհանուր հայտ ներկայացնողները բաժանվում են երկու խմբի – ընտրվածներ և չընտրվածներ: Կարծում ենք այս պարագայում երկրորդ մասն ավելորդություն է․ «Հանձնաժողովն ընդունում է որոշում այն կազմակերպության մասին, որի հետ կարող է կնքվել դրամաշնորհի տրամադրման` նվիրաբերության պայմանագիր» բավարար է:
	Չի ընդունվել, նկատի ունենալով, որ տվյալ դեպքում խոսքը գնում է նմանատիպ կազմակերպությունների հետ պայմանագրեր չկնքելու հիմքերը արձանագրելու մասին

	
	 Նախագծի 1-ին կետի 21-րդ ենթակետով ներկայացված Կարգի 36-րդ կետի վերաբերյալ
Բացակայում են տվյալ դեպքում այլ կազմակերպության հետ պայմանագիր կնքելու մասին դրույթները։ Առաջարկում ենք ձևակերպել այս կետը հետևյալ կերպ․ «Կազմակերպությունը, որի հետ պետք է կնքվի դրամաշնորհի հատկացման պայմանագիր, կարող է հրաժարվել պայմանագիր կնքելուց` դրա մասին պայմանագրի նախագիծն ստանալու օրվանից 5 աշխատանքային օրվա ընթացքում ծանուցելով պետական մարմնի գլխավոր քարտուղարին: Նման դեպքում հանձնաժողովը կարող է ընդունել որոշում գնահատման թերթիկների ամփոփման արդյունքում հաղթող կազմակերպությունից հետո հաջորդ դիրքը զբաղեցրած կազմակերպության հետ պայմանագիր կնքելու մասին։ Այդ դեպքում պայմանագիր կնքելիս կիրառվում են սույն կարգի 34-րդ և 35-րդ կետերով նախատեսված դրույթները:»
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի

	
	Նախագծում բացակայում են հաշվետվողականության մասին դրույթները, որն ըստ էության պայմանագրի առարկայի հանձնումն է պատվիրատուին և դրա մասին տեղեկացումը։ Առաջարկում ենք լրացնել նախագիծը հետևյալ դրույթներով․
·  Կազմակերպությունը պարտավոր է ներկայացնել ծրագրի իրականացման մասին հաշվետվություններ։ Հաշվետվությունները ներառում են հետևյալ բաժինները՝
ա) Ծրագրի անվանումը, իրականացման ժամկետը, հաշվետու ժամանակահատվածը․
բ) Հաշվետու ժամանակահատվածում իրականացված գործողությունները՝ ըստ ծրագրի հայտի․
գ) Հաշվետու ժամանակաշրջանում ձեռք բերված արդյունքները․
դ) Խոչընդոտներ և խնդիրներ, դրանց լուծման եղանակները․
ե) Նախատեսվող ահետագա քայլերը.
զ) Այլ բաժիններ՝ ըստ անհրաժեշտության:

· Հաշվետվությունները ներկայացվում են հաշվետու ժամկետից հետո 30 օրվա ընթացքում:
· Դրամաշնորհային ծրագրերի ընթացքում ստացվող արդյունքները պետք է լինեն հրապարակայնորեն հասանելի և անվճար, ու պետք է պաշտպանվի դրանց հեղինակային իրավունքը:
Առաջարկվում է նաև ավելացնել պայմանագրի որակի վերահսկողությանը վերաբերող դրույթներ. Այսպես՝
· Դրամաշնորհ հատկացնող պետական մարմինը իրավասու է իրականացնել դրամաշնորհային ծրագրի ընթացիկ մոնիտորինգ:
· Յուրաքանչյուր տարի դրամաշնորհ հատկացնող պետական մարմինը պաշտոնական ինտերնետային կայքում հրապարակում է նախորդ տարի համակարգի միջոցով իրականացված ծրագրերի ցանկը և յուրաքանչյուր ծրագրի ավարտից հետո՝ ծրագրի բովանդակային հաշվետվությունը։ 
	Առաջարկությունների աշխատանքային կարգով քննարկման ժամանակ համաձայնություն է ձեռք բերվել, որ առաջարկությունը կքննարկվի ՖՆ-ի կողմից հաստատվելիք փաստաթղթերի օրինակելի ձևերի մշակման փուլում, որոնց նախագծերը ևս կքննարկվեն շահագրգիռ կողմերի հետ

	
	Նախագծի 2-րդ կետի 1-ին ենթակետի «բ» պարբերության վերաբերյալ
Կարգում և նախագծում բացակայում են ոչ մրցույթային կարգով դրամաշնորհ տրամադրելու հիմքերը։ Առաջարկում ենք լրացնել նախագիծը հետևյալ կետով․
Պետության կողմից դրամաշնորհները իրավաբանական անձանց տրամադրվում են մրցույթային կարգով: Բացառություն են կազմում այն դեպքերը, երբ արտակարգ կամ չնախատեսված իրավիճակի առաջացման հետևանքով ծագել է անհետաձգելի պահանջ, և հայտերի ներկայացման մրցույթային կարգի ապահովումն անհնար է, պայմանով, որ նման պահանջը հնարավոր չէր օբյեկտիվորեն կանխատեսել: Առանց մրցույթի դրամաշնորհի տրամադրումն իրականացվում է միայն Հայաստանի Հանրապետության կառավարության համապատասխան որոշման հիման վրա։
	Չի ընդունվել, նկատի ունենալով, որ դրույթը արդենի իսկ ներառված է ՀՀ կառավարության 2003 թվականի դեկտեմբերի 24-ի N 1937-Ն որոշման 2-րդ կետով արդեն իսկ նախատեսված է, որ ուղիղ եղանակով դրամաշնորհների տրամադրումն իրականացվում է բացառապես ՀՀ կառավարության որոշմամբ

	
	Նախագծի 2-րդ կետի 1-ին ենթակետի «բ» պարբերության 2-րդ մասի վերաբերյալ՝ կապված ոչ մրցույթային կարգով՝ պայմանագրերի կնքման դեպքում, պայմանագրով նախատեսված միջոցառումների տարեկան արդյունքներն ընդունվելուց հետո առաջացած տնտեսումները (խնայողությունները) դրամաշնորհը ստացած կազմակերպությունը ՀՀ պետական բյուջե արդյունքն ընդունվելուն հաջորդող երեք աշխատանքային օրվա ընթացքում վերադարձնելու վերաբերյալ։
Սա գործնականում անհնարին է: Առաջարկում ենք սահմանել հաշվետվությունը հանձնելուց հետո առավելագույնը 10-օրյա ժամկետ։
	Ընդունվել է, նախագծի 2-րդ կետի 1-ին ենթակետում կատարվել է փոփոխություն   




	
	Նախագծի 2-րդ կետի 4-րդ ենթակետի վերաբերյալ՝ կապված դրամաշնորհի տրամադրման պայմանագրով սահմանված միջոցառումների տարեկան արդյունքները թերակատարվելու դեպքում, դրա արդյունքում առաջացած գումարները դրամաշնորհ ստացած կազմակերպության կողմից մինչև տվյալ բյուջետային տարվա նախավերջին աշխատանքային օրը վերադարձնում է ՀՀ պետական բյուջե վերադարձնելու վերաբերյալ։
Դրամաշնորհի տրամադրման պայմանագրով սահմանված արդյունքները տարբերվում են գնումների ընթացակարգով ստացված արդյունքներից: Այս դրույթը նախատեսելը կարող է խոչընդոտ հանդիսանալ դրամաշնորհների նպատակների իրականացման և պայմանագրերի պատշաճ կատարման համար։ 
	Առաջարկությունների աշխատանքային կարգով քննարկման ժամանակ առաջարկվող կարգավորումը և դրա նախատեսման նպատակահարմարությունը պարզաբանվել է Թրանսփարենսի Ինթերնեշնլ հակակոռուպցիոն կենտրոնի ներկայացուցիչներին, ինչը վերջններիս կողմից համարվել է ընդունելի



